
ABSTRAK 

Keperluan kepada satu standard transnasional bagi program kejurulatihan 

guru/jurulatih TVET telah dikenalpasti dalam Deklarasi Hangzhou, China. Ke arah 

itu, kajian ini yang berjudul "Rekabentuk Kerangka Piawaian Nasional Program 

Kejurulatihan Guru/Pensyarah TVET: Perspektif Institusi Pengajian Tinggi (IPT) di 

Malaysia" dijalankan dengan tujuan untuk merekabentuk sebuah kerangka piawaian 

nasional bagi program kejurulatihan guru/pensyarah TVET dari perspektif IPT di 

Malaysia berdasarkan keperluan domain keterampilan yang dicadangkan. Domain 

tersebut adalah Pengetahuan, Kemahiran, Etika dan Profesionalisme, Proses Sosial, 

Keusahawanan dan Akauntabiliti Sosial. Kajian ini merupakan kajian kuantitatif 

dengan rekabentuk tinjauan dan proses pengumpulan data dilakukan dengan kaedah 

analisis dokumen, pengedaran soal selidik dan temubual. Seramai 246 orang 

pensyarah yang dipilih secara rawak daripada Universiti Tun Hussein Onn Malaysia, 

Universiti Teknologi Malaysia, Universiti Putra Malaysia, Universiti Kebangsaan 

Malaysia, Politeknik Johor Bharu, Politeknik Port Dickson dan Politeknik Sultan 

Abdul Halim Muadzam Shah telah terlibat dalam mejawab soal selidik kajian. 

Manakala sekumpulan pakar dalam bidang TVET telah dipilih untuk ditemubual. 

Data yang dikumpul kemudiannya dianalisis menggunakan perisian SPSS 12.0 for 

Windows (Statistical Packages for the Social Sciences) untuk mendapatkan skor min. 

Dapatan kajian mendapati kesemua domain tersebut adalah diperlukan dalam 

membentuk keterampilan guru/pensyarah TVET dalam program kejurulatihan 

guru/pensyarah TVET. Kriteria yang dicadangkan bagi setiap domain juga 

memperoleh persetujuan yang tinggi (purata skor min = 3.81 hingga 4.54) yang mana 

ia menunjukkan bahawa kriteria tersebut adalah diperlukan. Seterusnya, sebuah 

kerangka piawaian nasional program kejurulatihan guru/pensyarah TVET telah 

dihasilkan dengan maklumbalas responden dan sintesis dapatan kajian. Akhir sekali, 

pengkaji berharap agar satu kajian Delphi dijalankan untuk memantapkan kerangka 

piawaian ini dalam usaha untuk menggunakannya bagi pembentukan piawaian 

transnasional. 

ABSTRACT 

The needs of a transnasional standard for TVET teacher/trainer training was 

identified from the Hangzhou Declaration, China. Towards that, study on a 

"Development of the National Standard Framework for TVET Teacher Training: 

Perspective of Higher Learning Institutions in Malaysia" was carried out to design a 

national standard framework for the TVET teacher training from the perspective of 

higher learning institutions in Malaysia based on the needs of the competency 

domains suggested. Those competency domains are Knowledge, Skills, Ethics and 

Professionalism, Social Processes, Entrepreneurship and Social Accountability. This 

study is a quantitative study using survey design and the data collection process was 

done by using the document analysis, questionnaire distributions and interviews. 

About 246 respondents that randomly selected from Universiti Tun Hussein Onn 

Malaysia, Universiti Teknologi Malaysia, Universiti Putra Malaysia, Universiti 

Kebangsaan Malaysia, Politeknik Johor Bharu, Politeknik Port Dickson and 

Politeknik Sultan Abdul Halim Muadzam Shah were involved in giving respond to 

the questionnaires. Besides, a group of expert from TVET system was chosen to be 

interviewed. Then, the collected data was analysed using SPSS 12.0 for Windows 

(Statistical Packages for The Social Sciences) to find the mean score. Result 

indicated that all domains were needed in developing a competent TVET teacher in 

the TVET teacher training programme. Criteria suggested for each domain were also 

agreed (score min average = 3.81 to 4.54) and it shows that all the criteria were 

needed. Moreover, a nasional standard framework for TVET teacher training was 

developed using the respondents' feedback and the synthesis of the collected data. 

Finally, the researcher hopes that a Delphi study could be carried out to further 

enhance the framework in order to use it for the development of the transnasional 

standard. 

BAB I 

PENDAHULUAN 

1.1 Pengenalan 

Sistem pendidikan di Malaysia telah melalui pelbagai reformasi sejak zaman 

selepas merdeka sehingga kini. Perubahan ini merupakan salah satu usaha 

Kementerian Pelajaran Malaysia (KPM) dan Kementerian Pengajian Tinggi 

Malaysia (KPTM) untuk memperbaiki sistem pendidikan sedia ada supaya sesuai 

dan selari dengan keperluan semasa di samping meningkatkan kualiti dan 

produktiviti di Malaysia. Ini adalah bertujuan untuk menjadikan Malaysia sebagai 

pusat kecemerlangan pendidikan dan menyediakan pendidikan di negara ini bertaraf 

dunia (Rushami Zien Yusoff, et. al 1999). 

Pendidikan merupakan industri berjuta ringgit dan ianya amat penting bagi 

memajukan sesebuah negara. Ianya menentukan masa hadapan negara terutamanya 

pendidikan kejuruteraan apabila negara tersebut ingin menjadi negara maju 

berlandaskan perindustrian seperti yang dinyatakan dalam Wawasan 2020. Menurut 

Nor Hazimah Ismail (2000), institusi pendidikan memainkan peranan penting ke arah 

pencapaian matlamat pendidikan negara iaitu mewujudkan sistem pendidikan 

bertaraf dunia. Satu etika kerja yang mantap dan berkualiti tinggi perlu diamalkan 

untuk memastikan semua warga pendidik mempunyai sifat-sifat luhur, 

bertanggungjawab dan tahap profesionalisme yang tinggi dalam menjalankan tugas 

dan tanggungjawab masing-masing. Justeru itu tidak dapat tidak, dalam menempuh 

era persaingan yang mementingkan kualiti, satu tahap piawaian kualiti dalam 

penjaminan kualiti bagi menghasilkan pendidik-pendidik yang bermutu juga tidak 

ketinggalan. 

Piawaian adalah satu asas dalam membuat penilaian karektor yang diperlukan 

bagi program untuk melahirkan graduan yang berkelayakan. Dalam menghasilkan 

warga pendidik yang bermutu, justeru, satu kerangka piawaian diperlukan bagi 

program-program yang melatih para guru. Kerangka piawaian adalah diperlukan 

bagi memperoleh pengiktirafan atau pengakreditasian bagi sesebuah program. 

Akreditasi adalah satu pengiktirafan rasmi kepada program bahawa sijil, diploma 

atau ijazah yang akan dianugerahkan kepada graduan adalah selaras dengan piawaian 

yang telah ditetapkan (Muhammad Muammar Ghadaffi Omar, 2004). Sistem 

akreditasi telah dilaksanakan dalam sistem pendidikan tinggi yang termashyur di 

dunia seperti di negara Jerman, Perancis, United Kingdom, Amerika Syarikat dan 

Australia. Negara Jerman telah melaksanakan sistem akreditasi yang merupakan 

prasyarat kepada kelulusan setiap negeri atau Lander (Muhd Dzafir Mustafa, 2005). 

Akreditasi ini dijalankan oleh badan-badan bebas antaranya persatuan institusi 

pengajian tinggi (IPT) dan pengamal profesion yang telah diakredit oleh Majlis 

Akreditasi. 

Sistem jaminan kualiti di Perancis pula adalah berdasarkan institusi dan 

menilai bukan sahaja pada aspek akademik dan penyelidikan tetapi juga aspek 

kebajikan pelajar dan lain-lain aspek yang menyumbangkan kepada pembentukan 

persekitaran pendidikan tinggi yang sihat. Jaminan kualiti di Perancis dilaksanakan 

oleh Committee National Evaluation (CNE) yang ditubuhkan di bawah undang-

undang bertulis dan bertanggungjawab terus kepada Perdana Menteri (Muhd Dzafir 

Mustafa, 2005). Dalam sistem pendidikan tinggi di United Kingdom, terdapat 

perbezaan pendekatan penjaminan kualiti ke atas institusi yang boleh 

menganugerahkan kelayakan pengajian tinggi dan institusi yang menganugerahkan 

pendidikan lanjutan. Bagi pendidikan tinggi, jaminan kualiti adalah berasaskan 

institusi atau subjek (mirip kepada berasaskan fakulti). Manakala, bagi institusi 

pendidikan lanjutan wujud elemen jaminan kualiti berasaskan program pengajian 

dengan kebanyakannya mempunyai piawaian yang lebih preskriptif. Pendekatan ini 

dirumuskan sebagai usaha mengekalkan elemen autonomi dan fleksibiliti dalam 

pendidikan dan penyelidikan yang pelbagai di universiti. 

Di Malaysia, kewujudan sistem pendidikan tinggi yang berkualiti merupakan 

hasrat kerajaan dalam usaha merealisasikan polisi menjadikan Malaysia sebagai 

pusat kecemerlangan pendidikan tinggi serantau (Mohamed Suleiman, 2004). Antara 

badan yang menjalankan sistem akreditasi adalah Lembaga Akreditasi Negara 

(LAN), Bahagian Jaminan Kualiti (BJK), KPTM dan Jabatan Pembangunan 

Kemahiran (JPK), Kementerian Sumber Manusia (KSM). LAN adalah badan yang 

bertanggungjawab memberi Perakuan Akreditasi kepada institusi pengajian tinggi 

swasta (IPTS) di Malaysia dan BJK pula telah ditubuhkan pada bulan April 2002 

sebagai agensi nasional yang dipertanggungjawabkan untuk mengurus dan menyelia 

sistem jaminan kualiti institusi pengajian tinggi awam (IPTA) . Manakala JPK telah 

menyediakan Standard Kemahiran Pekerjaan Kebangsaan atau National Occupation 

Skills Standards (NOSS) sebagai garis panduan dalam memastikan program latihan 

yang disediakan di Malaysia adalah selari dengan keperluan sebenar di tempat kerja. 

JPK adalah salah satu komponen yang terdapat dalam sistem latihan dan pendidikan 

teknik dan vokasional (TVET) di Malaysia. 

Sistem TVET adalah dilihat sebagai sistem yang mempunyai perkembangan 

yang baik di Malaysia. Ini adalah kerana permintaan yang tinggi dalam sektor 

perindustrian samada daripada keperluan pekerja profesional dan separuh 

profesional. Ini disokong dengan keperluan yang dinyatakan dalam Rancangan 

Malaysia ke Sembilan (RMK-9) yang memberi penekanan kepada industri 

pembuatan di Malaysia. Dalam sistem TVET di Malaysia, keperluan terhadap 

latihan di tempat kerja dilihat sebagai berkepentingan dalam meningkatkan 

produktiviti tenaga kerja terutama dalam sektor perindustrian. Ini adalah selaras 

dengan Misi Nasional yang dibentangkan dalam RMK-9, yang menyentuh tentang 

pembangunan modal insan. Modal insan negara yang berkualiti menjadi teras 

pembangunan dalam tempoh RMK-9. Antara kaedah holistik yang direncanakan 

kerajaan adalah dengan melalui pendidikan, latihan dan pembelajaran sepanjang 

hayat. 

Pendidikan formal dalam aliran teknik dan vokasional di Malaysia bermula 

dengan kursus selama dua tahun selepas peperiksaan Penilaian Menengah Rendah 

(PMR). Di hujung kursus pelajar-pelajar akan menduduki peperiksaan Sijil Pelajaran 

Malaysia (SPM) atau Sijil Pelajaran Malaysia (Vokasional) (SPM(V)). Pilihan 

diberikan dengan peluang menyambung pelajaran ke Universiti, Politeknik, Kolej 

Komuniti atau pusat latihan awam yang lain seperti Institut Kemahiran Mara dan 

Institut Latihan Perindustrian. 

Selain daripada pendidikan formal, sistem pendidikan dan latihan kepada 

pekerja juga berkait secara langsung dengan sistem TVET. Di Ohio, Jabatan 

Pendidikan Ohio telah menubuhkan satu badan, The Northwest ABLE Resource 

Center yang menjalankan kajian mengenai fungsi pendidikan ditempat kerja dalam 

konteks pendidikan dewasa. Menurut The Northwest ABLE Resource Center (2001), 

pendidikan di tempat kerja adalah program pendidikan yang ditawarkan dengan 

kerjasama di antara institusi perniagaan, industri, kerajaan atau agensi buruh dengan 

bertujuan untuk meningkatkan produktiviti tenaga kerja dengan peningkatan 

kemahiran literasi. Manakala Keith et. al (1995) menggambarkan pendidikan di 

tempat kerja adalah pendidikan yang disediakan oleh majikan bagi meningkatkan 

kemahiran umum dan personel pekerja. Maimunah Aminuddin (2001) pula 

menyatakan pendidikan di tempat kerja adalah satu proses berterusan yang 

diperlukan dalam memastikan pencapaian pekerja berada pada tahap yang tertinggi 

walaupun melalui perubahan pekerjaan yang tidak menentu. Daripada pendapat-

pendapat ini, pendidikan di tempat kerja adalah salah satu bentuk pendidikan, latihan 

dan pembelajaran di tempat kerja yang diperlukan oleh para pekerja dalam 

meningkatkan pengetahuan dan kemahiran pekerja yang mana melibatkan falsafah 

pendidikan sepanjang hayat. 

1.2 Latar Belakang Masalah 

Persaingan antarabangsa dalam konteks ekonomi negara bukan sesuatu yang 

asing. Pelbagai strategi dan rancangan yang dibuat dan diimplentasi bagi memenuhi 

kehendak persaingan ini. Ekonomi negara dapat dijana secara total dan efektif 

dengan produktiviti yang tinggi daripada tenaga buruh sesuatu negara. Sebagai 

negara yang pesat membangun, ciri-ciri ekonomi negara adalah berasaskan 

"investment-economic growth " (Laporan Bank Pembangunan Asia, 2004). Ia lebih 

tertumpu kepada sektor pembuatan yang mana melibatkan teknologi yang dibawa 

masuk daripada negara luar. Atas keadaan ini, cabaran utama bagi Malaysia adalah 

menarik dan membawa pelabur-pelabur asing untuk melabur di Malaysia dan 

membuat rangkaian ekonomi global dalam sektor pembuatan. Melihat kepada 

cabaran ini, satu sistem pendidikan teknik dan vokasional yang memberi penekanan 

terhadap penyediaan pekerja pada tahap juruteknik harus dimantapkan. Keperluan 

juga dilihat kepada pendidikan dan latihan yang berterusan di tempat kerja bagi 

memantapkan lagi kemahiran-kemahiran yang perlu ada pada pekerja-pekerja 

industri. 

Menurut Mustapha (2001), Malaysia masih lagi kekurangan pekerja mahir 

bagi memenuhi keperluan ekonomi negara. Laporan Bank Pembangunan Dunia 

1999 melaporkan nisbah seorang jurutera adalah kepada tiga orang juruteknik kepada 

dua puluh orang operator (1:3:20). Namun, angka ini dilihat akan berubah atas 

faktor perubahan dan pembangunan ekonomi Malaysia yang mana nisbah seorang 

jurutera adalah kepada lima orang juruteknik kepada dua belas orang operator 

(1:5:12). Perubahan skala nisbah ini seterusnya akan menjana pekerja 

berpengetahuan dan mengubah struktur keperluan tenaga kerja di Malaysia. Merujuk 

kepada Rajah 1.1, bagi memenuhi keperluan ekonomi negara yang pesat membangun 

ke arah ekonomi perindustrian, pekerja mahir dari tahap juruteknik ke atas haruslah 

ditambah bilangannya manakala pengurangan jumlah pekerja tidak mahir dan kurang 

mahir harus dilakukan. 

Rajah 1.1 : Struktur Keperluan Tenaga Mahir bagi Negara Ekonomi Perindustrian 
Sumber: Adaptasi Bank Pembangunan Asia (2004).Improving Technical Education and Vocational Training 
Strategies for Asia. 

Fasa perubahan ekonomi ini adalah dalam jangkamasa menuju Wawasan 

2020 yang mana ekonomi negara yang pesat membangun ini akan menuju kepada 

ekonomi perindustrian. Perubahan ini juga disokong oleh Wan Seman (2005) yang 

menyatakan bilangan pekerja separamahir (semiskilled), mahir (skilled) dan sangat 

mahir (highly skilled atau multiskilled) harus diperbanyakkan dalam fasa 

pembangunan ekonomi perindustrian di Malaysia. 

Pendidikan teknik dan vokasional boleh diperolehi bukan sahaja daripada 

sistem pendidikan secara formal daripada institusi pendidikan malah daripada sistem 

pendidikan dan latihan yang berterusan kepada pekerja di tempat kerja. Sistem 

pendidikan di tempat kerja adalah salah satu aplikasi cabang falsafah pendidikan 

sepanjang hayat. Antara sektor yang mengamalkan falsafah ini adalah sektor 

perindustrian. Jika dilihat di Britain, pendidikan di tempat kerja telah dikenalpasti 

dan dikaji sejak tahun 1900 lagi ( Keith el. al, 1995). Walaupun begitu, 

perkembangan pendidikan di tempat kerja bukan sahaja berlaku di United Kingdom, 

malah berlaku di seluruh dunia termasuk Jepun, Jerman, Australia dan Sweeden. 

Jepun dan Jerman dikenalpasti sebagai peneraju dalam latihan di organisasi (Lynch, 

1993). Perkembangan yang bermula sejak era 1990-an lagi telah membawa kepada 

pelbagai perubahan dan penambahbaikan dalam sistem pendidikan di tempat kerja 

bagi negara-negara terdahulu seperti Jepun, Jerman dan United Kingdom. Kajian 

mengenai kepentingan, struktur pendidikan dan cabaran-cabarannya telah lama 

dijalankan. Beberapa tahap dan jenis latihan teknik dan vokasional yang terlibat 

dalam pendidikan dan latihan berterusan bagi pekerja dikenalpasti dalam Keith et. al 

(1995). Tahap dan jenis latihan tersebut adalah: 

i. rekabentuk latihan pekerjaan asas bagi membangunkan pemindahan 

kemahiran, 

ii. latihan yang berterusan dan mengikuti perkembangan semasa bagi 

memenuhi tuntutan perubahan luar seperti teknologi dan status 

ekonomi negara yang berubah dengan pantas, 

iii. latihan pembangunan yang membantu mobiliti pekerja dalam 

oragnisasi,dan 

iv. latihan pembangunan personal. 

Hager et. al (1996), telah menjalankan kajian bagi mengenalpasti kunci 

keterampilan dalam kurikulum pendidikan di tempat kerja amnya, latihan dalam 

pekerjaan khasnya. Kemahiran kerja spesifik di industri dan kemahiran generik 

dilihat sebagai gabungan kunci keterampilan dalam kurikulum pendidikan di tempat 

kerja. Selain daripada itu, antara faktor penyumbang keberkesanan latihan yang 

diberikan kepada pekerja adalah kemahiran menyampaikan maklumat daripada 

jurulatih. Di dalam kajian Gonczi et. al (1995) dalam Hager et. al (1996) juga 

mendapati kefahaman jurulatih dalam memberi latihan mengenai cara mereka 

menyampaikan latihan mempengaruhi pembangunan dan pembentukan keterampilan 

latihan. 

Perkembangan sistem pendidikan di tempat kerja di Taiwan, memperlihatkan 

perubahan apabila negara mereka mengalami perubahan sosial yang membentuk 

semula struktur perniagaan di Taiwan. Akibat daripada penstrukturan tersebut, 

industri perniagaan di Taiwan diarah supaya menambahbaik kaedah latihan serta 

kurikulum latihan bagi pekerja mereka. Antara perubahan yang di cadangkan oleh 

Mike Chu( 1994) adalah: 

i. kaedah latihan, kandungan kursus latihan dan rekabentuk yang 

bersifat multidimensi, melibatkan 

a. program latihan yang berkaitan dengan pekerjaan, 

b. program latihan teknikal, 

c. program latihan kemahiran asas atau kemahiran generik, 

ii. penyediaan slot masa latihan dan program latihan yang fleksibel, 

iii. usahasama antara industri dan institusi pendidikan, 

iv. penyusunan semula bahagian sumber manusia sesebuah organisasi. 

Untuk melaksanakan perubahan ini, antara cabaran yang perlu dihadapi adalah 

kekurangan program latihan yang melatih jurulatih program latihan di industri (Mike 

Chu, 1994). Ini memberi impak kepada keperluan sistem kejurulatihan TVET. 

Guru adalah pengajar di institusi pendidikan manakala jurulatih adalah guru 

yang mengajar dalam pendidikan di tempat kerja. Guru, pensyarah, jurulatih, penilai 

di tempat kerja, tutor, pakar pembangunan sumber manusia atau penyelidik sistem 

latihan dan pendidikan vokasional (VET) adalah profesional dalam pendidikan 

teknik dan vokasional. Kumpulan pekerjaan ini adalah dinamakan di atas sifat 

pekerjaan mereka oleh majikan atau institut di mana mereka bekerja, namun ianya 

merujuk kepada peranan sebagai tenaga pengajar di sesebuah tempat. 

Komponen kritikal di dalam mana-mana program pendidikan dan latihan 

adalah jurulatih atau tenaga pengajar. Menurut Leslie Rae (1994) sesuatu program 

latihan bergantung kepada tenaga pengajar yang menjayakan program tersebut. 

Seperti yang dinyatakan dalam manual Ohio Workplace Education Resource Guide 

(2001), kurikulum yang baik hanya akan berjaya dengan wujudnya tenaga pengajar 

yang bagus dalam penyampaian isi pengajaran dengan berkesan. Di Amerika 

Syarikat, antara badan yang mengakreditasi program latihan jurulatih adalah Institute 

for Sustainable Power, Inc.. Antara faedah yang dikenalpasti dalam pemberian 

akreditasi ini adalah kepada program itu sendiri dan juga kepada pelanggan program 

tersebut. Akreditasi membolehkan sesuatu organisasi atau program dinilai dari 

beberapa aspek. Akreditasi juga membolehkan organisasi atau program tersebut 

dikenali dan diketahui oleh orang ramai. Di Australia, keperluan untuk menyediakan 

akreditasi bagi program latihan jurulatih di industri telah dikenalpasti 

kepentingannya. 

1.3 Pernyataan Masalah 

Daripada pembentangan bajet 2006, antara dua sektor utama yang mendapat 

perhatian kerajaan adalah sektor perindustrian dan pendidikan. Sektor pendidikan 

yang mantap mampu menghasilkan tenaga kerja bagi sektor perindustrian yang 

memenuhi keperluan dan kehendak daripada sektor tersebut. Keperluan tenaga kerja 

yang berbeza-beza dalam bidang teknik dan vokasional yang dipengaruhi oleh faktor 

ekonomi negara mewujudkan kepelbagaian jenis dan corak pembangunan program 

kejurulatihan guru/jurulatih TVET. Sehubungan itu, UNESCO International 

Meeting on Innovation and Excellence in TVET Teacher/Trainer Education di 

Hangzhou, China (2004) telah menekankan bahawa terdapatnya keperluan bagi 

mewujudkan satu kerangka piawaian transnasional bagi pembangunan program 

kejurulatihan guru/jurulatih TVET. Kerangka ini akan melibatkan kerjasama 

antarabangsa daripada profesional TVET yang mana dilihat mampu meningkatkan 

tahap profesionalisme guru/jurulatih TVET. Seterusnya, turut digariskan adalah 

keperluan untuk mengkaji parameter yang diperlukan sebagai garis panduan dalam 

pembangunan program kejurulatihan guru/jurulatih TVET. 

Namun begitu, usaha ini tidak mungkin dapat dilakukan di peringkat nasional 

dengan penyertaan negara Malaysia kerana di Malaysia belum wujud piawaian 

program kejurulatihan TVET yang menyeluruh dan diterima pakai oleh kesemua 

pengamal TVET . Berikutan daripada itu juga, satu mesyuarat EU-Asialink Project 

bersama stakeholder pendidikan TVET di Malaysia yang diadakan di Johor Bharu, 

Malaysia pada 22 Ogos 2006 melaporkan bahawa satu piawaian pada peringkat 

nasional perlu diwujudkan bagi menyelaraskan program latihan kejurulatihan 

guru/jurulatih TVET di Malaysia. Berdasarkan kepada keperluan ini, kehendak 

daripada stakeholder ini digabung dan kriteria keterampilan dikupas dalam 

menghasilkan guru/jurulatih yang kompeten. Lanjutan daripada itu, EU-Asialink 

Project 2nd International Meeting di Malang, Indonesia (2006) telah menggariskan 

enam domain yang dijadikan asas dalam membentuk kriteria keterampilan 

guru/jurulatih TVET. Enam domain tersebut adalah: 

Pengetahuan (Mastery of Body Knowledge) 

ii. Kemahiran (General Skills) 

iii. Etika & Professionalism (Ethics & Professionalism) 

iv. Proses Sosial (Social Processes) 

v. Keusahawanan (Entrepreneurship) 

vi. Akauntabiliti Sosial (Social Accountability) 

1.4 Tujuan Kajian 

Melihat kepada keperluan yang telah dihuraikan, kajian ini dijalankan dengan 

tujuan untuk merekabentuk satu kerangka piawaian nasional bagi program 

kejurulatihan guru/pensyarah TVET di Malaysia dengan mengambilkira enam 

domain awalan yang dicadangkan. Oleh itu, kriteria bagi keenam-enam domain 

tersebut akan dikenalpasti dan seterusnya meninjau bentuk matriks yang 

menghubungkan kriteria tersebut. 

1.5 Objektif Kajian 

i. Mengenalpasti domain keterampilan yang diperlukan dalam 

menghasilkan seorang pensyarah TVET daripada perspektif institusi 

pengajian tinggi awam di Malaysia. 

ii. Merekabentuk sebuah kerangka piawaian program kejurulatihan 

pensyarah TVET di Malaysia. 

1.6 Persoalan Kajian 

Kajian dijalankan berdasarkan kepada persoalan kajian berikut: 

i. Bagaimanakah domain keterampilan yang diperlukan dalam 

menghasilkan seorang pensyarah TVET daripada perspektif institusi 

pengajian tinggi awam di Malaysia? 

ii. Bagaimanakah kriteria bagi domain keterampilan yang diperlukan 

dalam menghasilkan seorang pensyarah TVET daripada perspektif 

institusi pengajian tinggi awam di Malaysia? 

iii. Bagaimanakah rekabentuk kerangka piawaian nasional yang sesuai 

bagi program kejurulatihan pensyarah TVET daripada perspektif 

institusi pengajian tinggi di Malaysia? 

PTTA
PERPUS

TAKAAN
 TUNKU

 TUN A
MINAH



12 

1.7 Hipotesis Kajian 

Hipotesis yang terhasil berdasarkan persoalan kajian di atas adalah: 

H 0 = Tidak terdapat perbezaan statistik yang signifikan antara institusi 

pendidikan tinggi di Malaysia dalam persepsi pensyarah terhadap 

keperluan kriteria keterampilan yang dikenal pasti. 

Hi = Terdapat perbezaan statistik yang signifikan sekurang-kurangnya 

daripada sebuah institusi pendidikan tinggi di Malaysia dalam 

persepsi pensyarah terhadap keperluan kriteria keterampilan yang 

dikenal pasti. 

1.8 Kepentingan Kajian 

Dapatan kajian yang dijalankan ini diharap dapat: 

i. Menjadi garis panduan terhadap IPT di Malaysia khasnya atau 

pelaksana program latihan kejurulatihan guru/jurulatih TVET amnya 

dalam menjamin piawaian program yang dijalankan. 

ii. Memberi input kepada Unit Akreditasi Kebangsaan untuk membantu 

pengiktirafan program latihan kejurulatihan guru/jurulatih TVET 

dalam sistem pendidikan negara. 

1.9 Skop Kajian 

Dalam memenuhi objektif kajian ini untuk merekabentuk satu kerangka 

piawaian program kejurulatihan guru/pensyarah TVET di Malaysia, pengumpulan 

data dimulakan dengan enam domain (cadangan EU-AsiaLink Project) iaitu: 

Pengetahuan (Mastery of Body Knowledge) 

ii. Kemahiran (General Skills) 

iii. Etika & Profesionalisme (Ethics & Professionalism) 

iv. Proses Sosial (Social Processes) 

v. Keusahawanan (Entrepreneurship) 

vi. Akauntabiliti Sosial (Social Accountability) 

Enam domain ini adalah domain umum dalam melihat kriteria keterampilan 

pensyarah TVET. Walaubagaimanapun, skop kajian tidak tertakluk kepada enam 

domain tersebut sahaja. Responden diberi peluang untuk mencadangkan domain lain 

jika dirasakan sebagai keperluan. 

1.10 Batasan Kajian 

Batasan kajian adalah limitasi atau kekangan yang dihadapi pengkaji dalam 

melaksanakan kajian. Atas kekangan dari segi faktor kewangan, dan melibatkan kos 

yang agak tinggi serta peruntukan masa yang agak terbatas, kajian ini dijalankan 

dengan melibatkan responden daripada pensyarah dan pengajar dalam aliran teknikal 

dan vokasional di IPTA dan Politeknik KPTM terpilih sahaja. 

1.11 Definisi Konseptual & Pengoperasian 

1.11.1 Program 

Kamus Federal-Chambers, National University of Singapore menyatakan 

bahawa program adalah satu siri susunan perkara yang telah dirancang dan harus 

dilaksanakan. Dalam konteks kajian ini, dengan merujuk Kod Amalan Jaminan 

Kualiti IPTA (2005), program adalah susunan kursus yang distruktur atau direka 

bentuk melangkaui suatu tempoh tertentu dan isipadu pembelajaran supaya tercapai 

hasil pembelajaran yang jelas dan menjurus kepada penganugerahan sesuatu 

kelayakan. 

1.11.2 Kursus 

Menurut Kamus Federal-Chambers, National University of Singapore, 

kursus adalah susunan pengajaran yang dirangka bagi sesebuah matapelajaran. 

Dengan merujuk Kod Amalan Jaminan Kualiti IPTA (2005), kursus dalam konteks 

kajian ini adalah unit asas pembelajaran yang membentuk sesuatu program, 

mempunyai hasil khusus, kandungan dan kaedah pengajaran-pembelajaran serta 

kaedah penilaian yang menyokong pencapaian hasil pembelajaran. 

1.11.3 Domain 

Dari segi istilah domain bermaksud maklumat berguna dan bersesuaian bagi 

sesuatu perkara (Carol, 1998). Dalam kajian ini, domain adalah indikator awal yang 

dicadangkan oleh EU-Asialink Project dalam melihat kriteria keterampilan 

pensyarah TVET yang berkaitan dengan pembangunan kerangka piawaian program 

kejurulatihan pensyarah TVET. Domain yang terpilih adalah hasil adaptasi daripada 

Che Kum Clement (2006), R.G. Chouksey (2006), Nabil Naccache dan Jilani 

Lamlouni (2005), Professional Development Framework 2005/2006for Vocational 

Education and Training in Western Australia(2005), Izlin Zuriani (2002), Kaplan 

dan Owings (2001a). Domain tersebut adalah: 

i. Pengetahuan (Mastery of Body Knowledge) 

ii. Kemahiran (General Skills) 

iii. Etika & Profesionalisme (Ethics & Profesionalism) 

iv. Proses Sosial (Social Processes) 

v. Keusahawanan (Entrepreneurship) 

vi. Akauntabiliti Sosial (Social Accountability 

1.11.4 Kriteria 

Kriteria merupakan tahap yang dikenalpasti bagi pencapaian sesuatu perkara 

(Peter Jarvis, 1990). Dalam konteks kajian ini, dengan merujuk Kod Amalan 

Jaminan Kualiti IPTA (2005), kriteria adalah amalan baik yang diterima bersama 

yang memperinci keperluan am sesuatu program. 

1.11.5 Pakar 

Pakar yang didefinisikan di dalam konteks kajian ini adalah, profesional yang 

terlibat secara langsung dengan pembentukan dan perlaksanaan sistem TVET di 

Malaysia. Profesional yang terlibat mewakili hampir keseluruhan institusi sistem 

TVET di Malaysia samada daripada pihak institusi pengajian tinggi mahupun 

institusi latihan awam serta pihak industri di Malaysia. 

1.11.6 Komponen struktur program kejurulatihan 

Komponen dari sudut istilah merupakan bahagian yang menerangkan sesuatu 

perkara (Peter Jarvis, 1990). Manakala struktur pula adalah paten tersusun bagi 

sesebuah komponen (Peter Jarvis, 1990). Dalam konteks kajian ini, komponen 

struktur program kejurulatihan adalah kumpulan kategori yang diadaptasi daripada 

garis panduan kriteria dan standard Jaminan Kualiti IPTA Malaysia (2005), laporan 

dan kajian daripada UNESCO International Meeting on Innovation and Excellence in 

TVET Teacher Education (2004), Marvin (2002) dan Neil Black (1997) dalam 

membangunkan sesebuah program. Bagi kajian ini, lima komponen yang 

dikenalpasti ialah: 

i. Kaedah pengajaran pembelajaran (instructional) 

ii. Kurikulum (curicular) 

iii. Organisasi (organisational) 

iv. Penilaian (evaluation) 

v. Polisi {policy) 

1.12 Kerangka Kerja Teoritikal 

Kerangka kerja teoritikal kajian ini adalah berpandukan Rajah 1.2. Enam 

domain awalan dikaji untuk mendapatkan kriteria bagi setiapnya. Matriks kriteria 

akan dibina berdasarkan komponen struktur program latihan bagi membangunkan 

sebuah kerangka piawaian bagi program latihan kejurulatihan pensyarah TVET. 

BAB II 

KAJIAN LITERATUR 

2.1 Pengenalan 

Bab ini membincangkan beberapa aspek yang berkaitan dengan kajian ini. 

Antara aspek yang dibincangkan adalah sistem TVET, program kejurulatihan TVET 

serta keperluan bagi pembangunan program kejurulatihan guru/pensyarah TVET. 

Selain daripada itu, penjelasan mengenai domain yang terlibat juga diterangkan. 

2.1.1 Keperluan Pembangunan Modal Insan 

Daripada RMK 9, Malaysia telah merangka keperluan terhadap 

pengembangan sektor pembuatan dalam tempoh rancangan yang berpandukan Pelan 

Induk Perindustrian Ketiga (IMP3), 2006-2020. Sektor ini dijangka berkembang 

pada kadar purata 6.7 % yang mampu meningkatkan sumber ekonomi negara. Daya 

saing teknikal akan digarap dan ditekankan dalam pelan ini. Bagi industri yang 

bukan berasaskan sumber, subsektor elektronik dijangka meningkat tinggi dalam 

tempoh separuh pertama Rancangan berikutan permintaan elektronik dunia 

terutamanya dalam pembuatan litar bersepadu, optoelektronik, alat pengesan dan 

produk tanpa wayar. 

Penyediaan modal insan bagi memenuhi perkembangan yang dirancang 

negara memerlukan ramai pekerja mahir dan separa mahir dalam bidang teknik dan 

vokasional. Ini dapat dilihat daripada Jadual 2.1 yang menunjukkan keperluan dan 

kadar pertumbuhan guna tenaga yang diperlukan Malaysia mengikut kumpulan 

pekerjaan. Kumpulan pekerjaan juruteknik dan profesional bersekutu menunjukkan 

penambahan keperluan daripada 13.1% kepada 13.2%. Bagi memenuhi keperluan 

ini, sistem pendidikan TVET harus dimantapkan lagi. 

Jadual 2.1: Keperluan dan kadar pertumbuhan guna tenaga yang diperlukan 

Malaysia mengikut kumpulan pekerjaan. 

GUNA TENAGA MENGIKUT KUMPULAN PEKERJAAN UTAMA', 2000-2010 
('000 orang) 

Kumpulan Poko/pan 
'COOwsng JSda/joaifeJumf]/) KadarPorlunbulun 

Tohuimn Purala (%) Kumpulan Poko/pan 
2000 2005 2010 2000 2005 2010 mc-s rno-9 

Pegawai Kanan & Pongums3 632.9 871.6 1,016,0 69 a 0 B.5 64 12 
ProfesiotaP 537.9 660.9 778.4 58 62 65 4.8 2.7 
Jufuteknlk & Profesiona! BorsokUu4 1,112.9 1,430.5 1,580.8 12.0 111 112 51 20 
Pekeija PeikctanSan' 890.4 991.4 1,0110 9.6 9.1 8.5 22 0.5 
Pekeija Perkhidmatan, Pekeija 

Kedai ijuiujual1 1,205.6 1,558.0 1,8922 110 14.3 158 53 4.0 
Pekeija Mahir Pcrtanian & 

Perikanan' 1,391.2 1,376.0 1,344.9 15.0 12.6 11.2 •02 •05 
Pokeija Pertukangan dan Yang 

Detkailan' 844.0 1,2618 1,604.8 9.1 11.6 114 14 4.9 
OperalorLoJIS Mcsindan 

Pemasang' 1,493,2 1,5619 1,628.7 16.1 14.5 116 1.0 as 
Pekeijaan Asas* 1,159.5 1,1517 1,1105 125 10.6 93 •01 •08 
Jumlah 9,2746 10,894.8 11,976.0 mo mo mo 13 IS 

thl Pa'anangEtorcrr 
Wa'a: 1 Pc7<aanp£"9?asr! Pe'teran Ma'aysa 

* Ternasu* p e - g r j s b?ss*, c>eng.rjs ba^ag an dan peor^a tansn K e * a i n 
1 Ts-nasiA p f fesora ' p ^ j r j a n , a'<ajf3andan f j ^ j s j d t din pe'e'-a w r t K tin s i s steTi VcmVc'-
4 T&*rn33 uxg j^ ib j ' anssvszah . penye'a sela ;uM5<n< so<raan Xcnp-te' can *e/ .r j ! faaf l . 
* Te?nasi/< *e*an! pent ran.Kewa^an ten ps'atajnan s&lao^s'ato' te«bn. 
• T&mas 'J< t i<a'g mas a<. p e m r t f j ps a v n a an way 21. 
T TeTvasjK pe<era teoiA taca-g dan p r f u te r ^a 
• Te~nas 'J< ne<a7 k ten y u j was. tjkang «a y j can t -Va 'g^n i . 

Sumber:Rancangan Malaysia ke-9. 

2.1.2 Sistem Pendidikan Teknik dan Vokasional di Malaysia 

Sistem pendidikan teknik dan vokasional secara formal di Malaysia bermula 

dengan mata pelajaran amali di Sekolah Menengah Rendah yang diperkenalkan dan 

dilaksanakan pada 1965. Sistem pendidikan secara komprehensif ini mewajibkan 

pelajar mengambil salah satu matapelajaran elektif seperti Seni Perusahaan, Sains 

Pertanian atau Sains Rumahtangga. Setelah tamat tingkatan 3, pelajar boleh 

mengikuti kursus di SMV seperti Kursus Kimpalan Asas, Kursus Ketukangan atau 

Kursus Fabrikasi dan Logam. Tujuan utama penubuhan sekolah ini adalah untuk 

menyediakan pelajar peluang pekerjaan. Peperiksaan yang diduduki oleh pelajar 

aliran ini adalah peperiksaan Sijil Pelajaran Malaysia (Vokasional), SPMV dengan 

komponen dalam kurikulum melibatkan 70 % pelajaran vokasional dan 30 % 

pelajaran am (Bahasa Malaysia, Sains, Matematik, Pengajian Kemasyarakatan dan 

Pengetahuan Agama Islam). 

Selain daripada SMV, pelajar juga boleh mengikuti kursus di Sekolah 

Menengah Teknik (SMT). Sekolah ini ditubuhkan dengan objektif menyediakan 

pelajaran asas bagi membolehkan pelajar melanjutkan pelajaran di institusi pengajian 

tinggi dalam bidang teknikal. Peperiksaan yang diduduki adalah Sijil Pelajaran 

Malaysia (SPM). Kurikulum yang disediakan adalah sama seperti sekolah harian 

biasa kecuali wajib mengambil satu atau dua mata pelajaran teknik mengikut jurusan 

seperti Jurusan Kejuruteraan Jentera, Kejuruteraan Awam, Kejuruteraan Elektrik dan 

Elektronik, Pertanian dan Perdagangan. Selain daripada itu, matapelajaran teknik 

juga ditawarkan di sekolah menegah atas harian biasa. Namun, matapelajaran teknik 

yang ditawarkan adalah matapelajaran yang tidak memerlukan alat kelengkapan yang 

berat. Antara yang ditawarkan adalah Kerja Kayu, Kerja Logam, Ilmu Ukur, 

Lukisan Geometri dan Kejenteraan/Bangunan dan Perdagangan. 

Di peringkat pengajian tinggi, Politeknik KPTM disediakan sebagai sebuah 

institusi latihan juruteknik untuk pelajar lulusan SPM/SPMV. Objektif penubuhan 

Politeknik KPTM adalah untuk melahirkan gunatenaga teknik separa ikhtisas bagi 

sektor industri dan perdagangan di Malaysia. Sehingga kini terdapat sebanyak 20 

buah Politeknik KPTM yang sedang beroperasi di seluruh negara. Politeknik KPTM 

menawarkan kursus peringkat Sijil dan Diploma, antaranya bagi Kejuruteraan 

Awam, Kejuruteraan Elektrik, Kejuruteraan Jentera, Teknologi Memproses Makanan 

dan Perdagangan. Pengambilan pelajar ke Politeknik KPTM diadakan sebanyak dua 

kali setahun. Pengambilan pertama di pertengahan tahun manakala pengambilan 

kedua di sekitar hujung tahun berkenaan. Pada setiap pengambilan, Politeknik 

KPTM menyediakan hampir 21,400 tempat pengajian untuk lulusan SPM, lulusan 

Sijil Politeknik dan lulusan Sijil Kolej Komuniti bagi mengikuti pelbagai kursus. 

Sehingga kini, terdapat 24 kursus di peringkat sijil dan 41 kursus di peringkat 

diploma dalam pelbagai bidang yang ditawarkan oleh Politeknik KPTM. Ianya juga 

menawarkan kursus kemahiran di peringkat sijil kepada calon-calon berkeperluan 

khas yang cacat pendengaran. 

Universiti di Malaysia merupakan institusi pengajian tinggi yang banyak 

memainkan peranan dalam membentuk dan seterusnya melahirkan sumber tenaga 

atau modal insan bagi memenuhi keperluan Malaysia. Daripada statistik KPTM, 

bilangan graduan yang paling banyak dilahirkan oleh universiti tempatan adalah 

dalam bidang sastera, diikuti oleh bidang sains dan teknologi. Pada tahun 2003, 

universiti tempatan telah melahirkan graduan dalam bidang teknikal dan vokasional 

seramai 2,083 graduan pada peringkat Diploma, 4,178 graduan pada peringkat Ijazah 

Pertama, 452 graduan pada peringkat Sarjana dan 144 graduan pada peringkat Ijazah 

Kehormat Doktor Falsafah (Ph.D) (Rujuk Rajah 2.1). 

Sumber: Kementerian Pengajian Tinggi Malaysia, 2006. 

Rajah 2.1: Graduan Pelajar IPTA Mengikut Bidang dan Tahap pengajian Bagi 

Tahun 2003. 

2.1.3 Latihan dan Program Kejurulatihan Guru/Pensyarah TVET. 

Di Malaysia, latihan perguruan TVET disediakan oleh beberapa pihak 

terutamanya dari KPM dan KPTM. Selain itu, KSM juga menawarkan kursus 

perguruan bagi menyediakan tenaga pengajar bagi latihan teknikal. Antara institusi 

yang menawarkan latihan dan program kejurulatihan guru/pensyarah TVET ialah 

Institusi Perguruan Teknik, Universiti Tun Hussein Onn Malaysia (UTHM) dan 

Pusat Latihan Pengajar dan Kemahiran Lanjutan (CIAST). 

Bahagian Pendidikan Guru (BPG), KPM meneraju sistem perguruan guru 

dengan misi dan visi untuk membangunkan profesion perguruan. BPG telah 

menyediakan beberapa kursus atau latihan praperguruan bagi menampung keperluan 

tenaga pengajar sekolah-sekolah di Malaysia. Ini termasuklah keperluan di SMT di 

seluruh Malaysia. Antara kursus praperguruan yang ditawarkan adalah: 

i. Kursus Diploma Perguruan Malaysia (KDPM) 

ii. Kursus Perguruan Lepas Ijazah (KPLI) 

iii. Program Khas Pensiswazahan Guru (PKPG) 

Diploma Perguruan Malaysia diperkenalkan oleh Kementerian 

Pelajaran Malaysia mulai tahun 1996 menggantikan kursus Sijil Perguruan Asas 

(KPA) bagi menyediakan latihan kepada guru-guru praperkhidmatan untuk sekolah 

rendah. Kursus ini dijalankan di institut perguruan seluruh Malaysia untuk tempoh 

tiga tahun iaitu 6 semester dan bertaraf diploma. 

Kursus Perguruan Lepasan Ijazah ialah kursus yang ditawarkan oleh pihak 

BPG, Kementerian Pelajaran Malaysia untuk memberi peluang kepada graduan-

graduan yang memiliki Ijazah Sarjana Muda dalam pelbagai bidang untuk menceburi 

profesion perguruan bagi menampung kekurangan para guru di sekolah-sekolah 

seluruh Malaysia. Kursus ini dijalankan selama setahun di maktab-maktab 

perguruan di seluruh Malaysia. 

Program Khas Pensiswazahan Guru adalah khas bagi Pegawai-Pegawai 

Perkhidmatan Pendidikan Bukan Siswazah yang sedang berkhidmat di sekolah 

rendah, sekolah menengah, politeknik, kolej komuniti, institut perguruan atau 

pegawai-pegawai pendidikan yang sedang berkhidmat di Pejabat Pendidikan Daerah, 

di Jabatan Pendidikan Negeri, di Bahagian-Bahagian di Kementerian Pelajaran atau 

di agensi-agensi lain memohon mengikuti PKPG. Program ini dijalankan dalam 

tempoh tiga tahun. Tahun pertama di maktab perguruan, tahun kedua dan ketiga di 

IPTA. Peserta kursus yang mencapai tahap yang ditetapkan pada tahun pertama akan 

meneruskan pengajian ke tahun kedua dan ketiga di IPTA tempatan. Peserta yang 

lulus peperiksaan dan memenuhi syarat yang ditetapkan akan dianugerah Ijazah 

Sarjana Muda. 

Selain daripada kursus praperguruan, kursus-kursus dalam perkhidmatan 

(KDP) juga disediakan bagi guru-guru yang sedang berkhidmat. Antara kursus yang 

dijalankan ialah: 

i. Diploma Khas Perguruan, dan 

ii. Pembangunan Perguruan. 

Diploma Khas Perguruan adalah program satu tahun bagi guru bukan 

siswazah. Manakala, kursus pembangunan perguruan dijalankan selama 14 minggu. 

Kursus ini disediakan bagi meningkatkan profesionalisme perguruan dan 

pengetahuan dan kemahiran pedagogi guru. Kursus ini disediakan oleh pihak KPM 

bagi memastikan para guru sentiasa peka pada keperluan pendidikan dan 

memantapkan profesion guru. 

Universiti Tun Hussein Onn Malaysia antara universiti yang sangat 

berperanan meneraju sistem latihan kejurulatihan guru/pensyarah TVET. Fakulti 

Pendidikan Teknikal mempunyai dua jabatan iaitu Jabatan Pendidikan Kejuruteraan 

(JPK) dan Jabatan Ikhtisas Pendidikan (JIP). JPK menawarkan kursus Ijazah Sarjana 

Muda Pendidikan Teknikal, manakala JIP pula menawarkan kursus pendidikan 

teknikal pada peringkat yang lebih tinggi, iaitu pada peringkat Sarjana dan Ph.D. 

Kursus-kursus yang ditawarkan oleh JIP boleh dijalankan secara kerja kursus atau 

penyelidikan. 

CIAST adalah salah satu contoh badan daripada Kementerian Sumber 

Manusia yang menawarkan kursus-kursus kemahiran perguruan. CIAST ditubuhkan 

pada tahun 1984 dengan pembiayaan Kerajaan Jepun di bawah Projek Pembangunan 

Sumber Manusia ASEAN. Pada peringkat awal ia telah dibantuselia oleh 

kepakaran teknikal dari Kerajaan Jepun sehingga 1991 sebelum diambil alih 

sepenuhnya oleh Jabatan Tenaga Manusia di bawah Kementerian Sumber Manusia. 

